
[᭗ 7B]

᭗

ᬳᬕ᭄ᬮᬶᬲ᭄᭞ᬢᭀᬕᭀᬕᬾᬲᭀᬂᬲᭀᬂᬓᬢᬫᬦ᭄᭟ᬲᬧ᭄ᬭᬧ᭄ᬢᬦᬾᬫᬭᬶᬂᬢᬫᬦ᭄᭞ᬓᬮᬶᬗ᭄ᬕᬶᬳᬂᬲᬵᬫ᭄ᬧᬸᬦ᭄ᬩᭂᬘᬶᬓ᭄᭞ᬭᬳᬤᬾᬦ᭄ᬫᬦ᭄ᬢ᭄ᬭᬶᬭᬶᬂᬗᬸᬮᭀᬦ᭄᭞ᬳᬶᬲ᭄ᬫᬃᬫᬭᬶᬩ᭄ᬫᬫᬸᬢ᭄ᬭᬸ᭞ᬲᬵᬫ᭄ᬧᬸᬦ᭄ᬯᬸᬲᬦ᭄ᬫᬗ᭄ᬮᬶᬗ᭄ᬕᬶᬳᬂ᭞ᬭᬭᬶᬲ᭄ᬫᬸᬮᬶᬄ᭞ᬢᬦ᭄ᬮ᭄ᬬᬦ᭄ᬕᬸᬫᬦ᭄ᬢᬸᬗᬶᬂ

ᬢᬶᬗ᭄ᬳᬮ᭄᭟ᬲᬧ᭄ᬭᬧ᭄ᬢᬦᬾᬭᬶᬂᬚ᭄ᬭᭀᬧᬸᬭᬵ᭞ᬗᬦ᭄ᬤᬶᬓᬵᬳᬲ᭄ᬫᬸᬢᬗᬶᬲ᭄᭞ᬓᬓᬵᬩᬬᬦ᭄ᬫᬢᬶᬳᬶᬗᭀᬂ᭞ᬩ᭄ᬮᬶᬫᬦ᭄ᬢ᭄ᬭᬶᬚ᭄ᬯᬕᬸᬫᬦ᭄ᬢᬸᬂ᭞ᬓᬾᬦ᭄ᬩᬬᬦ᭄ᬳᬲᬯᬸᬃᬲᭂᬫ᭄ᬩᬄ᭞ᬤᬾᬯᬕᬸᬲ᭄ᬢᬶ᭞ᬢᭀᬕᭀᬕᬾᬤᬾᬯ᭄ᬯᬳᬾᬮᬶᬗᬂ᭟ᬦᬶᬓᬵᬳᬗ᭄ᬕᬾᬦ᭄ᬳᬶᬧᬸᬦ᭄ᬫᬦᬄ᭞ᬦᬯᬶᬯ᭄ᬭᬸᬄ

ᬰ᭄ᬭᬷᬪᬹᬧᬢᬶ᭞ᬳᬧᬂᬤᬵᬓᬘᬶᬤ᭄ᬭᬋᬓᭀ᭞ᬢᬶᬢ᭄ᬬᬂᬚ᭄ᬭᬶᬄᬤᬾᬯᬭᬵᬢᬸ᭞ᬳᬶᬮᬶᬤᬂᬩᬶᬓᬲᬾᬤᬾᬯ᭄ᬯ᭞ᬮᬄᬧᬸᬦᬶ᭠ᬓᬶ᭞ᬧᬕ᭄ᬕᬕᬦ᭄ᬤᬵᬦ᭄ᬳᬢ᭄ᬫᬵᬚᬶᬯᬵᬫ᭄᭟ᬭᬳᬤᬾᬦ᭄ᬕᬮᬸᬄᬗᬦ᭄ᬤᬶᬓᬵ᭞ᬳᬮᬧᬂᬦᬶᬭᬲᬭᭀᬦᬶ᭞ᬢ᭄ᬓᬾᬦᬶᬂᬲ᭄ᬓᬃᬕᬸᬶᬮᬶᬃᬕᬶᬮᭀ᭞ᬓᬾ

ᬦ᭄ᬩᬬᬦ᭄ᬗᬢᬸᬭᬂᬳᬸᬧᬸᬄ᭞ᬲᬫ᭄ᬧᬸᬦ᭄ᬭᬢᭂᬂᬧᬭᬗ᭄ᬓᬢᬦ᭄᭞ᬤᬾᬯ᭄ᬯᬕᬸᬲ᭄ᬢᬶ᭞ᬳᬶᬤᬾᬯᬢᬶᬤᭀᬂᬫᬚᭂᬗᬦ᭄᭟ᬢᬦᬶᬘᬶᬢᬦ᭄ᬓᬳᬶᬗᬫᬄ᭞ᬳᬩᬢᭀᬓᬢᬫᬦ᭄ᬚᬦᬶ᭞ᬢᭀᬕᭀᬕᬾᬳᬢᬸᬭᬶᬦ᭄ᬋᬓᭀ᭞ᬦᬶᬭᬤᬶᬢᬸᬗᬋᬂᬜᭂᬓᬸᬮ᭄᭞ᬓᬾᬦ᭄ᬩᬬᬦ᭄ᬳ

[᭘ 8A]

ᬕ᭄ᬮᬶᬲ᭄ᬫᬫ᭄ᬩᬓ᭄ᬢᬵ᭞ᬲᬵᬫ᭄ᬧᬸᬦ᭄ᬧ᭄ᬭᬧ᭄ᬢᬶ᭞ᬭᬤᬾᬦ᭄ᬫᬸᬶᬦ᭄ᬕᬮᬸᬄᬫᬦᬜ᭄ᬚᬾᬦᬵᬂ᭟ᬯᬸᬲ᭄ᬗᬢᬸᬭᬶᬦ᭄ᬢᭀᬕᭀᬕ᭄ᬤᬳᬃ᭞ᬭᬭᬶᬲ᭄ᬫᬭᬫᬗ᭄ᬯᬤᬓᬶᬦ᭄᭞ᬯᬸᬲ᭄ᬫᬭᬫᬚᭂᬗᬦ᭄ᬋᬓᭀ᭞ᬓᬾᬦ᭄ᬩ᭄ᬬᬦ᭄ᬗᬬᬳᬶᬦ᭄ᬕᬸᬧᬸᬄ᭞ᬗᬋᬧᬶᬦ᭄ᬢᭀᬕᭀᬕ᭄ᬫᬚᭂᬗᬦ᭄᭞ᬩᬬᬦ᭄ᬲᬗ᭄ᬕᬶᬢ᭄ᬫ

ᬗᬫᬄᬘᬭᬶᬓ᭄ᬘᬭᬶᬓᬦ᭄᭟ᬭᬳᬤᬾᬦ᭄ᬕᬮᬸᬄᬗᬦ᭄ᬤᬶᬓᬵ᭞ᬢ᭄ᬓᬾᬦ᭄ᬢᭀᬕᭀ+(ᬕᬾ)ᬫᬧᬫᬶᬢ᭄᭞ᬓᬦ᭄ᬢᬸᬦ᭄ᬓᬾᬳᬶᬩ᭄ᬮᬶᬢᭀᬕᭀᬕ᭄᭞ᬢᬶᬢ᭄ᬬᬂᬫᬗ᭄ᬓᬶᬦ᭄ᬧᬫᬶᬢ᭄ᬫᬦ᭄ᬢᬸᬓ᭄᭞ᬩᬾᬜ᭄ᬚᬂᬢᬶᬢ᭄ᬬᬂᬫᬮᬶᬄᬢ᭄ᬓᬵ᭞ᬗᬮᬶᬄᬩ᭄ᬮᬶ᭞ᬭᬭᬶᬲ᭄ᬫᬦ᭄ᬢᬸᬓ᭄ᬱᬕᭂᬭᬳᬦ᭄᭟ᬲ

ᬧ᭄ᬭᬧ᭄ᬢᬦᬾᬭᬶᬧᬫᬺᬫᬦ᭄᭞ᬳᬕ᭄ᬮᬃᬢᬶᬍᬫ᭄ᬳᬕ᭄ᬮᬶᬲ᭄᭞ᬯᬶᬦᬲᬸᬳᬦ᭄ᬤᬦᬾᬳᬮᭀᬦ᭄᭞ᬢᬸᬫᬸᬮᬶᬭᬭᬶᬲ᭄ᬫᬢᬸᬭᬸ᭞ᬳ᭄ᬦᭂᬂᬓᬂᬯ᭄ᬗᬶᬯᬸᬯᬸᬲᬦ᭄᭞ᬩᬾᬜ᭄ᬚᬂᬫᬮᬶᬄ᭞ᬭᬤᬾᬦ᭄ᬕᬮᬸᬄᬳᬢᬗᬶᬳ᭄ᬬ᭟ᬕᬸᬧᬸᬄᬫᬫᬃᬕ᭄ᬕᬶᬓᬢᬫᬦ᭄᭞ᬓᬤᬾᬳᬦ᭄ᬧ

ᬤᬵᬳᬗᬶᬭᬶᬂ᭞ᬢ᭄ᬓᭂᬤ᭄ᬭᬶᬂᬢᬫᬦᬭᭀᬚᭀᬕ᭄᭞ᬢᭀᬕᭀᬕᬾᬭᬭᬶᬲ᭄ᬓᬚᬸᬚᬸᬃ᭞ᬲᬯᬸᬧ᭄ᬲᬗ᭄ᬓᭀᬮ᭄ᬬᬧᬦ᭄ᬤᬸᬲᬂ᭞ᬯᬸᬲ᭄ᬜᬶᬭᬫᬶᬦ᭄᭞ᬮᬶᬗ᭄ᬕᬶᬳᬂᬢᬸᬃᬳᬭᬲᬭᬲ᭄᭟ᬲᬫ᭄ᬧᬸᬦ᭄ᬧᬶᬗᭂᬦᬦ᭄ᬫᬤᬳᬃ᭞ᬢᭀᬕᭀᬕᬾᬳᬢᬸᬭᬶᬦ᭄ᬱᬕᬶ᭞ᬯᬸ

